
  برنامج " ريمونتادا - Remontada "

  الهداف | الحلقة ( 04 ) | #ريمونتادا | د . حازم شومان

  حازم شومان


  
  تاريخية تاريخية تاريخية مستحيل السلام عليكم ورحمة الله وبركاته. شبابنا وبناتنا دم قلب الاسلام. ربنا يبارك فيكم. وكل سنة وانتم طيبين. هسألكم سؤال يا شباب. عارفين هداف توتنهام هاري كين هاري كين هدافته توتنهام تمنه كم؟ مية اربعة وتسعين وسبعة من عشرة مليون يورو. يعني اتحسبوا دول
  -
    
      00:00:00
    
  



  الزايدة لو ضربناهم في عشرين او واحد وعشرين جنيه بالمصري. عارفين يا شباب هداف برشلونة ميسي تمنه كم؟ تمنه متين واتنين من عشرة مليون يورو حاجة رهيبة محمد صلاح دلوقتي العهد الجديد اللي بيترتب له في ليفربول متين اتنين وعشرين مليون يورو. يعني هيخبط
  -
    
      00:00:30
    
  



  مينيمار اغلى هداف في العالم هو الهدافين غاليين كده ليه؟ هم الهدافين ادمانهم مرعبة كده ليه؟ الهداف تحس ان تمنه مولع نار لو انت حطيت ايده عليه مولع نار هو الهدافين ما لهم كده ليه ؟ لان الهداف ده اغلى سلعة دلوقتي في الكورة. الهداف ده اللي بيجيب الجون ، والجون ده هو اللي بيقوم عليه المنزومة كلها. عشان كده الهدافين
  -
    
      00:00:50
    
  



  دول اغلى لعيبة في العالم. خدوا بالكم يا شباب. زي ما في هدافين في الدنيا في هدافين في الاخرة. هدافين في الاخرة ان ام مكتوم رضي الله عنه وارضاه كان اعمى بس كان هداف
  -
    
      00:01:10
    
  



  اعمى واصاب الهدف مات وهو رافع الراية في القادسية. اول من هجر الى المدينة المنورة مع مصعب ابن عمير وعلم اهل المدينة القرآن هداك رضي الله عنه وارضاه. خالد ابن الوليد هداف تاريخي دخل تلاتين معركة انتصر في التلاتين معركة. جاب تلاتين من تلاتين. جاب تلاتين جون في
  -
    
      00:01:20
    
  



  شباك اهل الباطل. يعني مش هترك عشرة هترك في بعض. معاذ ومعوذ ابني عفراء هدافين رضي الله عنهم وارضاهم. عملوا جون تاريخي هم عملوا جون واحد بس تاريخي. قتل ابو جهل فرعون هذه الامة هدافين. عمرو بن العاص هداف واي هداف. ده فتح مصر وفلسطين. ده جاب جونين
  -
    
      00:01:40
    
  



  حرقوا قلوب اهل الباطل لحد النهاردة. مصعب بن عمير كان هداف رضي الله عنه وارضاه. اسلم على ايده في يوم واحد. سعد بن معاذ وسعد بن عبادة الرأسين بتوع المدينة المنورة. المدينة كلها اسلمت باسلامهم في نفس اليوم. في هدافات نسائيات ام سليم. نسيبة بنت كعب ام عمارة. هدافات
  -
    
      00:02:00
    
  



  مباراة السيدة فاطمة والسيدة خديجة والسيدة عائشة هدافات يبقى في هدافين للاخرة زي ما في هدافين للدنيا احنا عايزين نبقى غاليين يا شباب. طب نبقى هدافين ازاي بقى الهداف ده له صفات. اول صفة من صفات الهداف انه بيعرف يجيب جون من نص فرصة. ومن ربع فرصة ومن لا فرصة. الهداف مش اللي لما الكورة تجي له متقشرة يعرف
  -
    
      00:02:20
    
  



  يجيبها جون. الهداف اللي يعرف يصنع فرصة من لا شيء. اوعى تتحجج بالزروف. اوعى تقول زروف المجتمع وزروف الشباب والفقر والمشاكل والبطالة. الهداف بيجيب جون في اي وضع. لو استنيت انك تقومي الليل لما يكون بكرة ما عندكيش كلية او ما عندكش شغل تاني يوم. ولما تكوني نايمة بدري وصحيت كويسة. ولما يكون ما عندكيش صداع
  -
    
      00:02:40
    
  



  عمرك ما هتقومي الليل. نفس اليوم اللي ربنا اداه لك هو نفس اليوم اللي ربنا اداه للامام احمد ابن حنبل. لما عمل المسند وبقى امام للدنيا كلها هو اليوم هنا واليوم هنا
  -
    
      00:03:00
    
  



  ولكن ده استسماره ازاي؟ وده استسماره ازاي؟ هو نفس اليوم اوعى تتحجج في الزروف الهداف مهما كان الزروف بتاعة المجتمع لازم تبقى هداف لازم تبقي هدافة. ام سليم جوزها الكافر رمى لها العيال وطلع هرب على الشام. ان اسكن مع محمد بن عبدالله عليه الصلاة والسلام وهو بيقول الخبر حرام
  -
    
      00:03:10
    
  



  وساب لها العيال ربطهم احسن تربية وكانت بطلة من بطلات الاسلام. السيدة اسماء حامل في الشهر التاسع وكانت بتطلع الاكل ساعة ونص للنبي عليه الصلاة والسلام في الغار في الهجرة هدافة رغم الزروف الرهيبة وجوزها كمان الزبير ابن العوام كان مسافر كان بيتاجر في الشام في هذا الوقت وطلع من الشمعة
  -
    
      00:03:30
    
  



  ما رجعش من الشام على مكة. سيدنا محمد عليه الصلاة والسلام في شعب ابي طالب. اهداف جبارة كان منها اسلام الانصار. رغم شعب ابي طالب وكان مطلوب او ميتا. سيدنا يوسف وهو في السجن قالوا له ان نراك من المحسنين. وهو على كرسي الملك قالوا له انا نراك من المحسنين. دينه واحد ما بيتأسرش
  -
    
      00:03:50
    
  



  الزروف سيدنا موسى عايش في قصر فرعون فجأة يلاقي نفسه عليه الصلاة والسلام عايش في خيمة في الصحراء مع يعني يقول بعض المفسرين مع سيدنا عيب وابنتيه ومع ذلك فضل هداف عليه الصلاة والسلام
  -
    
      00:04:10
    
  



  يبقى اول صفة من صفات الهداف يا شباب انه هداف ويصنع الهدف من نص من نص فرصة ومن ربع فرصة. الصفة التانية من صفات الهداف هو نازل بخطة لازم تبقي نازلة بخطة في في رمضان. لازم تبقى نازل بخطة في الدين. انت الوقتي عايز تفوز برمضان. عروض الله للهدافين في رمضان عروض جبارة لا
  -
    
      00:04:24
    
  



  مقاوم جلسة الضحى لوحدها بحجة وعمرة. تقدر تفوز بتلاتين حجة وعمرة في رمضان. صعب جدا الوقت العمرة والحج. والدنيا انتم شايفين اخبارها والضرايب وو. تقدر تفوز بتلاتين حجة وعمرة في رمضان الكعبة جات لك في المسجد اللي جنب بيتك. الكعبة جاية لك في اوضة نومك لو قعدت جلسة الضحى في اوضة نومك تقدر ولا ما تقدرش الله يتنزل
  -
    
      00:04:44
    
  



  في كل ليلة برة رمضان في التلت الاخير من الليل. في رمضان الله يتنزل في الثلثين الاخيرين من الليل. يعني كما ثبت وصححه الشيخ الالباني رحمه الله يعني انت لو وانت لسة خارج بالتراويح كده يبدأ تنزل الملك سبحانه وتعالى. ده غير عروض اجابة الدعاء. كل يوم دعوة مستجابة
  -
    
      00:05:04
    
  



  كل ليلة دعوة مستجابة. كل فطر دعوة مستجابة. يا رب حل لنا كل مشاكلنا في رمضان يا رب. الله اكبر. ايه بعد كده المشكلة اللي تفضل في حياتك بعد تسعين
  -
    
      00:05:24
    
  



  شيك ممضي على بياض نازلين لك من السما. اللي هي اجابة الدعاء غير العتق من النار في كل ليلة. والعتق من النار في كل يوم عروض مستمرة. لا تتوقف ابدا. اغراءات
  -
    
      00:05:34
    
  



  الهدافين في رمضان لهم عروض ربانية جبارة. بس المهم تبقى انت عارف الخطة بتاعتك هتعمل ايه في جلسة الضحى؟ هتعمل ايه في التراويح؟ هتصلي في مسجد بيصلي بجزء ولا حزب هتعمل ايه بعد التراويح هتتسحر امتى ؟ هتزبط صلاة الفريضة بتاعتك ازاي ؟ لو انت من النوع اللي بيسهر لحد الفجر. مين اللي هيصحيك الضهر ولو انت
  -
    
      00:05:44
    
  



  النوع اللي بينام بالليل يبقى انت عندك مشكلة عكسية بقى في صلوات الليل. انت نظامك شكله ايه وخطتك شكلها ايه في رمضان في العروض الجبارة غير ليلة القدر خير من الف شهر اضرب في ستين الف ضعف. صفحة القرآن بستمية خاتمة قرآن. تخيل كده حرف القرآن بستمية الف حسنة. يعني
  -
    
      00:06:04
    
  



  لتفطير الصايم بستين الف تفطير صايم. ليلة قرن من الزمان عروض ملكية جبارة للناس الهدافين اللي بيحددوا محددين هدفهم ونازلين بخطة مهماش ارتجاليين في رمضان ولا جوة الدين. الصفة التالتة للهداف يا جماعة انه لازم ينزل كتلة الحماس. الهداف بالزات لازم يبقى مولع في الحماس وروحه المعنوي
  -
    
      00:06:24
    
  



  عالية جدا لانه عارف ان الجون ممكن يكسب من وراه ملايين. وان الجون ممكن يفرق في تقييمه العالمي وفي تمنه. العالمي وفي انتقاله من فريق يعني درجة الفريق في الدرجة اعلى بكتير جدا جدا جدا. يبقى ازا هو عارف قيمة الهدف فنازل في قمة الروح المعنوية. احنا كذلك لازم نعرف اهدافنا في الدين
  -
    
      00:06:44
    
  



  كفاية اول وصف ربنا وصفها به في القرآن واتوا به متشابها. يعني نعيم الجنة شبه شبه جهد الدنيا. يعني نسخة طبق اصل من اللي انت هتعمليه عشان ربنا في الدنيا هو اللي ربنا هيديه لك في الجنة وفي الفردوس الاعلى. كفاية في النار انها عليهم مؤصدة في عمد ممددا. كفاية
  -
    
      00:07:04
    
  



  بس يعني ده احنا لو شفنا منزر بركان تخيل البركان ده جواه تابوت بقى مقفول من النار وجوة التابوت ده فيه واحدة قاعدة تتعذب او واحد قاعد يتعذب انها عليهم مؤصدة مقفولة في عمد ممددة. واحد مقفول عليه توابيت ممددة والعياذ بالله في نار جهنم. او مربوط على عمود من
  -
    
      00:07:24
    
  



  جهنم وقاعد يتعذب جوة جهنم المقفولة عليه. كفاية في الدنيا قول الله وما الحياة الدنيا الا متاع الغرور. متاع. اخوك ربط الغسالة في التلاجة عشان مسافر. انت دماغك فيها حاجة المسافر بياخد شنطة على قد السفر الدنيا يا جماعة احنا زادنا في الدنيا على قد الدنيا. انما نعيمنا وسعادتنا
  -
    
      00:07:44
    
  



  ودارنا ومستقرنا في الجنة مش هنا. احنا بنعمل كده ليه في الدنيا. والسيراميك ده في الجهاز بيعيش عشر سنين ولا خمسة وعشرين سنة. يا جماعة الدنيا ابسط من كده كفاية رمضان ان احنا نفتكر حديس النبي عليه الصلاة والسلام
  -
    
      00:08:04
    
  



  ما من ساعة تمر بابن ادم لا يذكر الله تعالى فيها الا حسر عليها يوم القيامة. ساعة عادية في يوم عادي. هتندمي عليها انك ما زكرتيش ربنا فيها امال الساعة من ساعات رمضان. رمضان مش تلاتين يوم يا شباب. رمضان سبعمية وعشرين ساعة. كل ساعة اغلى من عمرك اللي فات وما تضمنش انك انت تعيش لرمضان اللي جاي. رمضان
  -
    
      00:08:18
    
  



  وودع خذوا رمضان بقوة يا شباب. رمضان ده اعظم موسم في حياتنا كلها. يبقى انا عايز اقول ايه؟ ان الهداف لازم ينزل بروح معنوية عالية. افتكر جنة. افتكر النار. افتكر القبر. افتكر القيامة. افتكر النظر لوجه الله. افتكر حقارة الدنيا. افتكري لحظة الموت وحسن وسوء الخاتمة
  -
    
      00:08:38
    
  



  افتكروا كل ده يا شباب عشان في الاخر تنزلوا وانتم فاكرين قيمة رمضان تنزلوا وانتم مولعين من الحماس تجيبوا اجوان في رمضان الصفة الرابعة من صفات الهدافين ان هو بيعرف يراوغ الدفاع اللي واقف له بالمرصاد. ما هو الدفاع عارف ان الهداف ده اخطر عنصر. هتعرفي تروغي الشيطان
  -
    
      00:08:58
    
  



  بعد رمضان انك تفلت من السيطرة بتاعة الشيطان عليك. الشيطان اول شخصية تمسل بها في الارض. راعي راعي غنم لم يسمع لصوته مثل صوته جميل قوي كان بيديهم حفلة كل سنة ينزل يوم في السنة يغني لهم الشباب والبنات اتقابلوا مع بعض اختلطوا ووقعوا في الزنا فسدت الارض. زي الحفلة بتاعة
  -
    
      00:09:18
    
  



  دولف بورتو مارينا بتاعة الهضبة ولا الكنج مرة في السنة. بس دي كافية لافساد دولة كافية لافساد دولة. هتقدر تهرب من الشيطان ومن خطط الشيطان ولا مش هتقدري تهربي من خطط
  -
    
      00:09:37
    
  



  الشيطان حواليك وتسوي له لك عشان تبقي هدافة. من صفات الهدافين انه بيستغل كل فرصة عكاشة بن محصن. النبي عليه الصلاة والسلام بيقول ان اول اول سبعين بيد الف يدخلوا الجنة بلا حساب ولا عذاب. قال له ادعو الله ان اكون منهم يا رسول الله. قال له انت منهم. لاحق الفرصة وقنصها. جه صحابي تاني يقول وانا يا رسول الله. قال له
  -
    
      00:09:47
    
  



  بها عكاشة. خلاص راحت الهداف بيقنص الفرصة زي قنصنة الرمضان الوقتي وليلة القدر والعشرة الاواخر والاعتكاف. فرص قد لا تعوض مرة تانية. ياما شباب كانوا معنا في رمضان وما بقوش معنا في رمضان اللي بعده. والله اعلم احنا رمضان الجاي هنبقى من اهل الدنيا ولا لأ من صفات الهداف ان هو بيقنص كل لحزة
  -
    
      00:10:07
    
  



  وبيستسمر كل لحزة ريال مدريد يا شباب الموسم اللي فات ده جاب تلتاشر جون بعد الدقيقة تسعين. بعد الدقيقة تسعين ازاي؟ هو عارف قيمة كل لحزة في برشلونة الجون اللي اتأهل فيه في نهائي ابطال اوروبا قصاد باريس سان جيرمان جابه في الدقيقة الاربعة وتسعين. يبقى ازا كل دقيقة
  -
    
      00:10:27
    
  



  كل فرصة مهمة عندنا في الدين حرام ابن ملحام. لما طعن في الفوز ورب الكعبة في اخر لحزة في حياته جاب حتة جون. اللي قتله من زهول ومن رد فعله حرام انه بلحاد اسلم ودخل في الاسلام. لما شاف الجون الرهيب اللي جابه الهداف حرامي ابن ملحان رضي الله عنه وارضاه
  -
    
      00:10:47
    
  



  من صفات الهداف دايما انه لازم يبقى سريع جدا. جدا. لان الموضوع لا يحتمل. عارفين الجون بتاع محمد صلاح اللي خده من من المرمى بتاعهم في هجمة مرتدة لحد المرمى التاني وجاب الجون هي دي القصة بالزبط. لازم الهداف يبقى سريع جدا. من اصبح منكم اليوم صائبا؟ انا عاد مريضا انا تبع جنازة
  -
    
      00:11:07
    
  



  انا اطعم مسكينا انا. ايه ابو بكر الصديق اربع صفقات في اول ساعة في جلسة الضحى وصلى الفجر ادي صفقة خامسة مع النبي عليه الصلاة والسلام وقعت جلسة الضحى ادي صفقة ستة. ست صفقات في اول ساعة في اليوم هي دي السرعة بقى. رمضان قطر. القطر جه في المحطة. القطر ما بيستناش حد. اركب بسرعة واركب
  -
    
      00:11:27
    
  



  بسرعة قبل ما القطر يفوتك. قبل ما قطار الابواب الجنة الثمانية يفوتك ويفوتك. تخيلوا يا اخوانا الموسم بتاع رمضان ده ده مش مسلا خصومات خمسين في المية على الاجهزة الكهربائية ولا تسعين في المية ده سلعة الله الغالية الجنة ابوابه بقت تمانية مفتوحة تلاتين يوم للي عايز يدخل ايه
  -
    
      00:11:46
    
  



  يا رب ده! ايه الكرم ده يا رب ده! يبقى الهداف لازم يكون سريع لان القطر ما بيستناش حد. اخر صفة في الهداف ان الهداف صحيح هو اللي بيجيب الجون. ولكن فيه
  -
    
      00:12:06
    
  



  اشهر لعيبة وراه هم اللي صنعوا له الجون. يبقى لازم نعرف ان الهداف لازم يكون مؤمن بروح الفريق، لان الفريق هو اللي باصة له الكورة يبقى الهداف هو اللي الفريق بيباصي له الكورة وبيعرف يستسمر روح الفريق. يبقى لوحدك مش هتقدر مهما كنت هداف. مهما كنت شاطر مهما كانت عزيمتك حلوة. مهما كنت الاول على
  -
    
      00:12:16
    
  



  وداخل الدين عزيمتك حتى في طلب العلم عالية. انت محتاج الفريق. محتاج الاخوة لان هداف من غير فريق. لا يساوي شيء لوحدك. مش هتقدر لازم تحافظ على الصحبة الصالحة مهما كنت صادق اوعى تبص للاخوة او تبص للملتزمات ده انا اسماء منهم في حفز القرآن وفي طلب العلم. الناس دي هتعطلني لا مش لانك انت
  -
    
      00:12:36
    
  



  الهداف تنسى قيمة الفريق. معي يا شباب يبقى صفات الهدافين. عشان تبقوا هدافين. عشان تبقوا احسن من كل الهدافين اللي في الدنيا. هاري كين مين ونيمار مين وميسي مين ؟ تبقوا احسن من كل الهدافين اللي في الدنيا. ايه صفات الهدافين يا شباب؟ رقم واحد يصنع الهدف من نصف فرصة
  -
    
      00:12:56
    
  



  ومن ربع فرصة يصنع الهدف من لا شيء. رقم اتنين ان الهداف لينزل ومعه خطة. لازم يكون معه خطة ينزل بها ما هواش ارتجالي ابدا في المباراة. لازم يكون عندك خطة في رمضان وعارفة هتعملي ايه. رقم تلاتة من صفات الهداف الروح المعنوية العالية والحماس الرهيب. لان هو مطلوب
  -
    
      00:13:16
    
  



  ان هو يجيب جون والجون ممكن يفرق مع فريقه معه. رقم اربعة من صفات الهدافين ان هو لازم يكون مراوغ ويستطيع التعامل مع الدفاع اللي بيحاصره عشان ما جون لازم تتعاملي مع الشيطان ما تخليهوش يحاصرك بالاختلاط ولا تخليه يحاصرك على السوشيال ميديا بالعلاقات المحرمة. ولا لازم تفلتي من حصار الشيطان
  -
    
      00:13:36
    
  



  رقم خمسة من صفات الهدافين انه يستسمر كل فرصة زي عكاشة ابن محصن انا يا رسول الله ادعو الله ان اكون منهم. رقم ستة انه بيستثمر كل لحزة زي ريال مدريد لما جاب اربعتاشر هدف بعد الدقيقة آآ آآ تلتاشر هدف بعد الدقيقة التسعين في الموسم اللي فات زي حرامي ابن ملحان لما
  -
    
      00:13:56
    
  



  جاب الهدف في اخر يوم في اواخر لحظة في حياته. رقم سبعة انه لازم يكون سريع جدا انا يا رسول الله. انا يا رسول الله. ابو بكر الصديق ست صفقات في اول
  -
    
      00:14:16
    
  



  في اليوم القطر ما بيستناش حد. رقم تمانية انه لازم يبقى فاهم قيمة الفريق مش لان هو اللي جاب جون يقول انا اللي عملتها. لأ ده الفريق كله خدم على الجون ده لوحدك
  -
    
      00:14:26
    
  



  مش هتقدر ريمونتادا يا شباب. ريمونتادا. انا النهاردة كلمتكم عن ايه. كلمتكم عن الهدافين يا اخوانا. كلمتكم عن اغلى هدافين في العالم. كلمتكم نيمار وكلمتكم عن ميسي. وكلمتكم عن محمد صلاح. وكلمتكم عن ابراهيموفيتش. وكلمتكم عن هاري كين. كل الهدافين دول كانت
  -
    
      00:14:36
    
  



  قيمتهم في ان هم بيجيبوا اجوان عايزين النهاردة واحنا بنتكلم على الريمونتادا ممكن تكون انت قاعدة قدامي وبتفكري كده ده انا عصيت ربنا كتير. ممكن تكون انت قاعد قدامه وبتفكر
  -
    
      00:14:56
    
  



  انا عملت معاصي كتير جدا انت بتكلمنا ان احنا نبقى هدافين نبقى مهاجمين نبقى راس حربة في الدين وفي الدعوة في بلدنا وفي دولتنا. ايوة خليك راس حربة في الدعوة
  -
    
      00:15:06
    
  



  في كليتك خليك راس حربة في السيكشن بتاعك. خليك راس حربة في راس الهداية في النادي اللي انت فيه. خليك راس حربة في المنطقة اللي انت فيها. خليك راس حربة لنشر
  -
    
      00:15:16
    
  



  في الشلة بتاعتك. انا دلوقتي باقول لك خليك هداف انت بتفكر ازاي تتوب. صدقوني يا شباب. اعلى حاجة بتوصل في الدين وتخليك تنطلق الطموح. وديت الصفة التاسعة للهداف. الطموح. كان في
  -
    
      00:15:26
    
  



  اسمه كافور جاي مصر وقعد كده متساق. ومعه عبد تاني فكافور بيقول للتاني تمنى انت امنيتك ايه ؟ قال له امنيتي ان اعمل عند سيد غني طباخ اشتغل طباخ عند واحد غني. النهاردة اكل ارانب بالملوخية وبكرة اكل استاكوزا كافور قال له اما امنيتي ان احكم مصر
  -
    
      00:15:40
    
  



  شافور بعد سنين بقى كافور الاخشيدي حاكم مصر مؤسس الدولة الاخشيدية بعت يدور على زميله لقاه شغال طباخ جابه اشتغل طباخ عنده في القصر وقال له هذه همتك وهذه همتي الطموح من اسباب النجاح في الحياة. على قد طموحك على قد ما انت تقدر انك انت تصنع
  -
    
      00:15:58
    
  



  نقبل لاي حاجة انت هتدخل فيها ربنا يحفزكم يا شباب وربنا يبارك فيكم. ادخلوا الدين وانتم كلكم طموح وكلكم امل. كان شاب زمان بيقول لي مين اللي ما ينفعش ابقى زيه في الدين. ابو بكر الصديق انا هابقى اللي بعد ابو بكر الصديق. انا عايزك تبقى كده. انا عايزك تبقي كده. قل اني امرت ان اعبد الله مخلصا له الدين. وامرت في سورة الزمر
  -
    
      00:16:18
    
  



  ان اكون اول المسلمين. ربنا بيعلم الامة كلها. انا لازم اطلع الاول على الامة. تطلعي الاولى على الامة وانت تطلع الاول على الامة. اه. سورة الزمر اللي احنا تخرجنا منها معنى الريمونتادا كله ان الهجمة المرتدة والانتفاضة بعد ما كنا اسرفوا على انفسهم وضايعين في المعاصي اتقلبت لاهل الغرف
  -
    
      00:16:38
    
  



  الفردوس الاعلى. اول المسلمين اسبق الخلق الى الله. انت تقدر وانت تقدري. انتم ابطال. انتم جواكم طاقات جبارة. انتم دم قلب الاسلام. انتم اللي هترفعوا راس الاسلام في الارض. انتم انتم اللي هتربي لنا صلاح الدين الجديد اللي هيحرر فلسطين. انت بازن الله اللي هتشتغل في الدعوة وقل له اف من الشباب هيتوبوا بسببك
  -
    
      00:16:58
    
  



  انت هتفتحي دار قرآن وانت هتعملي موقع نت اسلامي. وانت هتبقى داعي الى الله على منبر رسول الله. وانت هتبقي معلمة فقه للنساء. وانت هتبقى عظيم وانت هتدخلي معهد علمية وتربوية وتبقي طالبة علم ما لكيش حل. وانت هتبقى داعية تنزل للشباب في القهاوي وتقلب الدنيا كلها. وانت هتعملي
  -
    
      00:17:18
    
  



  جمعية خيرية ما لهاش حل. وانت كلكم بازن الله هتبقوا نجوم. كلكم هتبقوا هدافين بازن الله. ولكن اصدقوا الله وطبقوا الروشتة التسع عناصر بتوع الهدافين ربنا يحفزكم ويبارك فيكم ويبارك في مستقبلكم. ويبارك للاسلام فيكم ويبارك لكم في الاسلام. سبحانك اللهم وبحمدك
  -
    
      00:17:38
    
  



  اشهد ان لا اله الا انت استغفرك واتوب اليك. كرة عرضية عالية روني الله. مستحيل مستحيل هذا لا يحدث كل يوم. هذا لا يحدث كل يوم هذا لا يحدث هنا
  -
    
      00:17:58
    
  



